
Slettedalsvegen. Vegprosjektet som var  planlagt og vedteke fleire gonger i over 80 år. 

Veghistorie er interessant. Tidlegare undra eg meg litt over prioriteringane. Altså kor ein bygde vegar 

tidlegast.  Eit eksempel er Suldal, Nesflaten og opp Brattlandsdalen til Røldal. Ein fekk til og med 

dampbåt på Suldalsvatnet i 1885. Kan det ha noko med at Suldal var godt representerte på Stortinget… 

Uansett, det blei ei viktig turistrute.  

Ut frå framkomstmidlene ein hadde så er det forståeleg. Kva skulle ein med vegar langs fjordane. 

Fjorden var jo den beste vegen, og til dømes Hylen var eit viktig trafikknutepunkt.  

Og så var det vegen frå Sauda til Øverland i Hellandsbygd. Kvifor byggja ein så dyre veg i vanskeleg 

terreng opp dit i 1894? 30 år før Ropeidvegen.  

Det er lettare å forstå det når det var ein del av eit større prosjekt. Av ulike årsaker blei resten aldri 

realisert.  

 

Slettedalsvegen 

Allerede i 1873 vart det gjort vedtak om å byggja veg frå Sauda til «Odda-Fjæravegen».  

Eller a-endingane var ikkje komne då så dei skreiv både Saude, Odde og Fjære. Vegen skulle gå via 

Slettedalen, og den skulle møte «Odde-Fjærevegen» ca ved ved Skromme.  

I 1884 kan ein lese ein artikkel i Dagbladet der det blir argumentert for Slettedalsvegen av forskjellige 

grunnar. Transport av beitedyr, turisme osv. Sjå utdrag frå artikkelen i utklippet litt lenger nede. Legg 

spesielt merke til antal beitedyr i området. 7-8000 småfe og ca 1500 storfe i 1876.  

I 1885 var planane om veg frå Sauda til Storskjær komen opp, men mange meinte at  Slettedalsvegen 

måtte prioriterast. 

 

Uklipp frå Dagbladet 6. september 1884:  

  
Heile artikkelen kan lesast her: 
http://www.nb.no/nbsok/nb/1a87fc55be9f9acaa5231ee99bbbc304.nbdigital?lang=no 

 

 

 

 

http://www.nb.no/nbsok/nb/1a87fc55be9f9acaa5231ee99bbbc304.nbdigital?lang=no


I 1922 ga «Sauda Kommunikationskomite» ut heftet «Ropeidveien-Slettedalsveien». Det kan lesast i 

denne link: http://urn.nb.no/URN:NBN:no-nb_digibok_2014031108254 

 

 

 I 1894 starta anleggsarbeidet. Ca 15 km av Slettedalsvegen blei bygt, til Øverland ved Hellandsbygd. Ca 

1929 bygde AS Saudefaldene vidare til Minnehaugen. Tida gjekk, men i 1939 blei det endeleg gjort 

stortingsvedtak på ferdigstilling av "Slettedalsveien".  

Dette kan ein lese om i avisa «1. MAI»,  31. mars 1939: 

 

Men året etter braut  2. verdenskrigen ut, og Slettedalsvegen blei på nytt kasta ut i det blå.  

 

 

http://urn.nb.no/URN:NBN:no-nb_digibok_2014031108254
http://urn.nb.no/URN:NBN:no-nb_digibok_2014031108254


 

 

 

 

 

 

 

 

 

Etter krigen 

Prosjektet var ikkje gløymt. Allereie i 1945 sendte direktøren for Saudefaldene brev til vegdirektøren i 

Rogaland om at han måtte gå ut frå H.R.V (Høyeste regulerte vannstand) i Slettedalen på kote 470 ved 

stikking av Slettedalsvegen. 

Det blei og utgitt bok/hefte for å promotere prosjektet i 1949. Den kan lesast i denne link: 

http://urn.nb.no/URN:NBN:no-nb_digibok_2016120748516 

I 1949 var det fortsatt håp om at prosjektet skulle realiserast, og det blei frå Rogaland si side kjempa i 

alle fall til 1955, altså 82 år etter det første vedtaket om å byggje Slettedalsvegen… Men etter at 

Åkrafjordvegen var ferdig dukka det opp eit anna og billigare alternativ. Nemlig veg gjennom 

Nordstøldalen til Frette/Kyrping.  

23. mars 1954 kan ein lese dette i Arbeiderbladet: 

 

I 1955 vedtok så stortinget stamvegplanen.  Nordstøldalslinja blei valgt til fordel for Slettedalsvegen. 

Dette kan ein vel sei var spikeren i kista for godt for Slettedalsvegen, som hadde vore på tale offisielt i 

alle fall frå 1873.  



Men så skjedde dette: Utklipp frå Rogalands Avis 30. juli 1960:  

 

Men Røldalsvegen  var ingen heilårsveg. Det ville Nordstøldalsvegen vore. Er spikeren i kista slått i for 

dette prosjektet og? Me avsluttar med dette avisutklippet frå 21. juli 1960, berre ei veke før opninga av 

Røldalsvegen… I 1975 blei det  på nytt vedteke at Nordstøldalsvegen skulle byggjast, men ingen har sett 

den ennå…. Vil dette vegprosjektet nokon gong bli realisert? 

